پاکستانی زبانیں اور نو آبادیاتی ادب دو روزہ بین الاقوامی کانفرنس 16-17 مارچ 2018ء
شعبہ پاکستانی زبانیں علامہ اقبال اوپن یونیورسٹی، اسلام آباد
علامہ اقبال اوپن یونیورسٹی ملک کی واحد یونیورسٹی ہے، جس میں پاکستان میں بولی جانے والی تمام زبانوں کے فروغ اور تدریس کے لئے شعبہ پاکستانی زبانیں کا قیام 1998 میں عمل میں لایا گیا ہے۔ یہ شعبہ اگر ایک طرف اپنے اہداف کے حصول کے لیے پاکستانی زبانوں کی تدریس اور تحقیق کے لیے میٹرک سے لے کر پی ایچ ڈی کی سطح تک مختلف کورسز اور پروگرامز پیش کر رہا ہے، تو دوسری طرف اپنے مقاصد کی تکمیل کے لیے خصوصی مطبوعات، کلاسیکی شعرا کی ڈاکومینٹریز، قومی اور بین الاقوامی سیمی نارز اور کانفرنسز کا انعقاد، کثیر لسانی مشاعرے، ملٹی میڈیا، ریڈیو اور     ٹی وی پروگرامز جیسے اہم امور باقاعدگی سے سر انجام دے رہا ہے۔ "پاکستانی زبانوں کے ادب میں امن و آشتی کا پیغام" کے موضوع پر (28-29 اپریل 2017) دورروزہ قومی کانفرنس کے کامیاب انعقاد کے بعد "پاکستانی زبانیں اور نو آبادیاتی ادب" پر دو روزہ بین الاقوامی کانفرنس اسی سلسلے کی ایک کڑی ہے جو 16-17 مارچ 2018ء کو علامہ اقبال اوپن یونیورسٹی کے مین کیمپس میں انعقاد پذیر ہو گی۔ کانفرنس تھیم، مقاصد اور ذیلی موضوعات حسبِ ذیل ہیں: 
تھیم:

نوآبادیات کی اصطلاح کا تاریخی اعتبار سے کوئی تعین تو نہیں کیا جا سکتا ،البتہ اس کی وضاحت میں متعدد دلائل ضرور دیے جا سکتے ہیں، جن کی رو سے عالمی طاقتیں کمزور اقوام کے معاشی وسائل پر قابض ہونے کے بعد ان کے معاشی، سیاسی، تعلیمی، لسانی اور ثقافتی طرزِ حیات میں کچھ اس انداز سے تبدیلی لاتی ہیں کہ وہ حاکم و محکوم کے طبقات میں منقسم ہو جاتی ہیں اورعدم مساوات کی بنا پر ایک طرح کا استعمار جنم لیتاہے ۔ جس کی  رو سےتمام  ثقافتی رشتے طاقت کے رشتے ہیں۔اس سے  نو آبادیاتی  نظام  میں آویز ش ا  ور آمیزش کے رویے پیدا ہوتے ہیں، آمیزش آباد کاروں کا ہم خیال جب کہ آویزش باغی طبقہ ہوتا ہے، جس کے نتیجے میں نئی تہذیبی، علمی، فکری اور ادبی روشیں جنم لیتی ہیں۔ ہندوستان میں تقسیم ہند سے قبل بدیسی سامراج نے ہندوستانی اذہان و افکار پر نہ صرف سیاسی سطح پر بلکہ علمی، ثقافتی، تہذیبی اور ادبی سطح پر بے پناہ اثرات مرتب کیے۔ ان کی بدولت  یہاں کی بولی جانے والی زبانوں میں فکری اور تخلیقی سطح پر نت نئے رویے سامنے آئے ۔پاکستان میں پچاس سے زائد زبانیں بولی جاتی ہیں جو اپنا ایک    مخصو ص کلچر، روایات اور سماجی پس منظر کے ساتھ ساتھ اپنی ایک خاص ادبی روایت بھی رکھتی ہیں ۔ اس پس منظر میں پاکستانی زبانوں کے ادب پر اثرانداز ہونے والے تمام رجحانات کا احاطہ کرنا وقت کی اہم ضرورت ہے۔ 
مقاصد:
· پاکستانی زبانوں میں نو آبادیاتی ادب کی تحقیق کے لیے راہیں ہموار کرنا۔ 
· پاکستانی زبانوں کے تہذیبی اور ثقافتی پس منظر  کا جائزہ لینا۔ 
· پاکستانی زبانوں کے لسانی، سیاسی اور سماجی پس منظر کا جائزہ لینا۔ 
ذیلی عنوانات/ موضوعات
· پاکستانی زبانوں کا ادب اور قومی تشخص
· پاکستانی زبانوں میں بین الثقافتی تراجم 
· پاکستانی زبانوں کا مزاحمتی ادب 
· پاکستانی زبانوں کا ادب اور جدوجہد آزادی
· پاکستانی زبانوں کا ادب اور قومیت پرستی  کی تحریکیں
· پاکستانی زبانوں کا ادب اور سماجی رویے
· پاکستانی زبانوں کے ادب کا لسانیاتی جائزہ 
· پاکستانی زبانوں کے ادب میں باغیانہ رویے
· پاکستانی زبانوں کے ادب میں سیاسی شعور
· پاکستانی زبانوں کا ادب اور مادیت پرستی کے تصورات 
· پاکستانی زبانوں پرمغربی زبانوں کے اثرات 
· پاکستانی زبانوں کا تانیثی ادب اور نو آبادیات 
· نو آبادیاتی ادب کی بین المتنیت

کانفرنس میں شرکت کے خواہش مند محققین / اسکالر اور طلبہ کانفرنس کا بنیادی تھیم، مقاصد اور ذیلی موضوعات / عنوانات کو پیش نظر رکھتے ہوئے مقالے کا خلاصہ (Abstract) مقررہ تاریخ کے دوران میں ہر صورت میں ارسال کر دیں تاکہ مذکورہ کانفرنس سے پہلے انھیں کتابی صورت میں شائع کیا جا سکے۔مقررہ تاریخ کے بعد موصول ہونے والا خلاصہ قابلِ قبول نہیں ہوگا۔  

